
BUXORO VILOYATI ARABLAR KOLLEKTORI GIDROBIOLOGIYASI 

S.B.Bo‘riyev, prof., Buxoro davlat universiteti, Buxoro  

F.Q.Shodmonov, dots., Buxoro davlat universiteti, Buxoro 

L.T.Yuldoshov, dots., Buxoro davlat universiteti, Buxoro 

Z.I.Latibov, magistr, Buxoro davlat universiteti, Buxoro 

A.I.Ibrohimov, talaba, Buxoro davlat universiteti, Buxoro  
 

Annotatsiya. Maqolada O‘zbekistondagi tekislik cho‘l mintaqasida joylashgan Buxoro 

viloyatining kollektor-zovurlar tizimi gidrokimyoviy va gidrobiologik holati Arablar kollektori 

misolida baholangan. Jumladan, kollektor suvi minerallanish darajasi, mikroskopik suvo‘tlar va 

zooplanktonlarning tur tarkibi hamda mavsumiy tarqalishi keltirilgan. Shu bilan bir qatorda, 

tarkibida fiziologik faol moddalar ko‘p saqlagan fitoplankton va zooplanktonlarning baliqchilikdagi 

ahamiyati bayon etilgan.  

Kalit so‘zlar: Arablar kollektori, gidrokimyoviy, gidrobiologik, fitoplankton, zooplankton, suv, 

minerallashish. 

Аннотация. В статье на примере арабского коллектора оценивается гидрохимическое 

и гидробиологическое состояние коллекторно-водной системы Бухарской области, 

расположенной в равнинно-пустынном регионе Узбекистана. В частности, приведены 

уровень минерализации воды водоема, видовой состав и сезонное распределение 

микроскопических водорослей и зоопланктона. Кроме того, описано значение 

фитопланктона и зоопланктона, содержащих много физиологически активных веществ, в 

рыболовстве. 

Ключевые слова: Арабский коллектор, гидрохимические, гидробиологические, 

фитопланктон, зоопланктон, вода, минерализация. 

Abstract. In the article, the hydrochemical and hydrobiological condition of the collector-water 

system of the Bukhara region, located in the plain desert region of Uzbekistan, is evaluated on the 

example of the Arab collector. In particular, the level of mineralization of reservoir water, species 

composition and seasonal distribution of microscopic algae and zooplankton are given. In addition, 

the importance of phytoplankton and zooplankton, which contain a lot of physiologically active 

substances, in fisheries is described. 

Key words: Arab collector, hydrochemical, hydrobiological, phytoplankton, zooplankton, 

water, mineralization. 

 

Kirish: Jahonda ayni paytdagi muhim global ekologik inqirozlardan biri iqlim o‘zgarishi 

natijasida, tabiiy resurslarning kamayishi, atrof-muhitning cho‘llashishi hamda keskinlashishining 

ortishi hisoblanadi.  

Mazkur iqlim sharoitida  tashqi hamda ichki suv zahiralaridan, ayniqsa ichki suv manbalari 

ya’ni kollektor-zovur suvlaridan unumli foydalanish hozirgi kunning eng dolzarb va muhim 

vazifalardan biri bo‘lib qolmoqda[1,14,15,16]. 

Uzoq yillar mobaynida kollektor-zovur suvlari chuchuk suvda yashashga moslashgan o‘simlik 

va baliqlarga mos kelmaydi deb kelingan. Ammo, o‘simlik va  baliqshunoslik hamda gidrobiologiya 

fanlarining rivojlanishi shuni ko‘rsatdiki ayrim ekologik jihatdan plastikligi yoqori bo‘lgan tuban va 

yuksak o‘simliklar, umurtqali va umurtqasiz hayvonlarning ko‘payishi , urug‘lanishi, hayot siklining 

embrional va lichinkali bosqichlariga o‘tishi uchun suv unchalik sho‘r bo‘lmasligi zarur. Biroq, 

organizmlar hayot siklining jinsiy voyaga yetmagan va jinsiy voyaga yetgan bosqichlari sho‘r suvda 

o‘tishi mumkin. Dunyo amaliyotida qisman sho‘rlangan suvlar akvakulturasi Xitoy, Misr va Sharq 

mamlakatlarining birqator qurg‘oqchil hududlarida rivojlangan. Xususan, O‘zbekistonda ham bu 

borada muayyan tajribalar mavjud. Bizda qisman sho‘rlangan suvlarda hovuz baliqchiligi tashkil 

qilingan.  

O‘zbekistonda kollektor-zovur  tizimidagi suvlar almashinuvi bugungi kunda sug‘orish va 

daryo tizimidagi suv almashinuvidan ancha oshib ketdi. Biroq, Respublikamizda kollektor-zovur 

suvlaridan sanoat miqyosida, qishloq xo‘jaligida yoki iqtisodiyotning boshqa biron-bir tarmog‘ida 

samarali foydalanish hanuzgacha yo‘lga qo‘yilmagan. Hozirgacha bunday suvlardan faqatgina 

baliqchilikda foydalanib kelinmoqda. 

Respublikaning yagona sun’iy sug‘orish sistemasiga asoslangan viloyati bu -Buxoro viloyati 

hisoblanadi. Viloyatning asosiy suv manbasi Amudaryo hisoblanadi. Amudaryodan Amu Buxoro 

Mashina kanali-I ish quvvati 110-112 m3/sek, Amu Buxoro Mashina kanali-II ish quvvati 95-95,8 

m3/sek, Amu-Qorako‘l kanali ish quvvati 47-48 m3/sek kanallar orqali suv olinadi. Olinadigan 

suvning umumiy miqdori 252-255,8 m3/sek va asosan irrigatsiya sistemasi uchun xizmat qiladi.[9] 

Qishloq xo‘jaligida ekin maydonlarini sug‘orish uchun ishlatiladigan suvlardan hosil bo‘lgan 

sizot suvlari va shahar hamda tuman markazlaridan chiqadigan oqava suvlar drenaj-kollektorlarda 

yig‘iladi. Bu kollektor-zovurlarga shahar chiqindi suvlari va ishlab chiqarish korxonalarida 

ishlatilgan oqava suvlar ham kelib qo‘shiladi. Tashlandiq, sizot hamda oqava suvlar o‘zaro yig‘ilib, 

Dengizko‘l, Katta va kichik Tuzkon, Qaraqir, Ayoqog‘itma, Qumsulton, Xadicha, Zikri(Kemachi), 

Devxona kabi tabiiy suvliklarni hosil qiladi. Bu tabiiy suvliklardagi sizot va oqava suv miqdori 

taxminan 4,5-5 milliard metr kubni tashkil qiladi. Suv manbasi drenaj-kollektor hisoblanadi. Hozirgi 

kunga qadar bu suvliklardan baliq ovlanib kelingan va hozir ham ovlanmoqda. [1,12,14,15,16] 

Buxoro viloyati tekislik va cho‘l iqlim sharoitida joylashganligi bois issiq mavsumlar yoz 

hamda kuz hisoblanadi. Doimiy qurg‘oqchilik xavfi sharoitida suv resurslarini ortiqcha isrof qilishga 

hamda irrigatsiya tizimida joylashgan boshqa dehqon fermer xo‘jaliklarini suv ta’minotida 

qo‘shimcha qiyinchiliklarni keltirib chiqarmoqda.  

Shuning uchun, tabiiy va sun’iy suv havzalari, ayniqsa tekislikda joylashgan ko‘llar va suv 

omborlari hamda ularga tutash kollektor-zovuqlarning gidrokimyoviy va gidrobiologik holatini 

aniqlash orqali ulardan foydalanishning samarali hamda kam xarajat usullarini ishlab chiqish muhim 

ilmiy-amaliy ahamiyat kasb etadi[12].  

Buxoro viloyati suv havzalarida ayniqsa, kollektor-zovurlarda tarqalgan mikroskopik tuban 

o‘simliklarning tur xillari va ularning sistematik guruhlanishini tadqiq etish borasida 

mamlakatimizning bir qator olimlari tomonidan izlanishlar olib borilgan. Jumladan: Rashidov N.E. 

(2007) Buxoro viloyati Sakovich, Mavliyon va Chaqmoq kollektorlari mikroskopik suvo‘tlarini 

sistematik tahlil qilib, mazkur kollektorlarda tarqalgan tuban suvo‘tlarining 390 ga yaqin tur va tur 

xillarini uchrashini aniqlagan[13]. 

Qoraqir ko‘lining asosiy suv manbai hisoblangan Shimoliy kollektorning mikroskopik 

suvo‘tlari va  ularni fasllar bo‘yicha va ekologik guruhlarga ajratish  to‘g‘risida Qobilov A.M. (2020-

yil)[10], Devxona ko‘lini asosiy suv bilan ta’minlaydigan Qarshi kollektori fitoplankton va 

zooplankton organizmlar turlari taksonomik tahlilining ayrim ma’lumotlarini Toshov H.M. (2021-

yil)[11],  Dengizko‘l suv havzasiga quyiladigan Dengizko‘l kollektori fito va zooplankton 

organizmlari hamda ularning kollektor-zovur suvlari qattiqlik darajasini pasaytirishdagi ahamiyati 

to‘g‘risida Shodmonov F.Q. (2022-yil)[12] va Ayoqog‘itma ko‘lining algoflorasi va zooplanktonlar 

tarqalishi hamda ularning baliqchilikdagi ahamiyati to‘g‘risida Shamsiyev N.A.(2023) ilmiy tadqiqot 

islarida atroflicha yoritib o‘tgan. Shu bilan bir qatorda,  Buxoro shahri va uning atrofidagi hovuzlar 

fito-zooplankton organizmlari tur tarkibi hamda ularning suv mineralizatsiyasini pasaytirish va  

baliqchilikdagi ahamiyati to‘g‘risida Sharopova Sh.R.(2022) ning ilmiy tadqiqot ishlarida ham  bayon 

etilgan.         

Ammo, bu amalga oshirilgan ilmiy izlanishlar Buxoro viloyati kollektor-zovurlar suvining 

minerallar tarkibi, algoflorasi, zooplanktonlarning tarqalishi, turlar soni va ularning baliq 

muldorligini oshirishdagi ahamiyatini to‘liq yoritib bera olmaydi. Shuning uchun Buxoro viloyati 

kollektorlarini Arablar kollektori misolida to‘laligicha o‘rganishga asosiy e’tibor qaratildi.  

Tadqiqot materiallari va uslublari: Tadqiqot obyekti sifatida Buxoro viloyati kollektor-

zovurlari orasidan Jondor tumanida joylashgan Arablar kollektori tanlandi. Ushbu kollektordan 2022-

2023-yillar mobaynida mavsumiy va har oyda fito-zooplankton turlari hamda kollektor suvining 

gidrokimyoviy ko‘rsatkichlarini aniqlash uchun namunalar olindi. Yig‘ilgan sifat va miqdoriy 

namunalar belgilangan tartibda fiksatsiya  qilindi. Tadqiqot namunalari tahlillari Buxoro davlat 

universiteti Biotexnologiya va ixtiologiya ilmiy laboratoriyasida amalga oshirildi.  

A .S. Strogonov va   Y.Y. Lure uslublari yordamida Arablar kollektoridan tadqiqot ishlari 

davomida yig‘ilgan suv namunalari tahlili amalga oshirildi.[4;5] Sekki diskidan foydalangan holda 

kollektor suvining tiniqlik va loyqalik darajasi aniqlandi.  Arablar kollektori suvidan yig‘ilgan 

fitoplankton  namunalari ham Biotexnologiya va ixtiologiya ilmiy laboratoriyasida Goryayev 

kamerasi yordamida sistematik tahlil qilindi. Apshteyn to‘ridan fitoplankton namunalarini yig‘ishda,  

Djeddi to‘rigan zooplankton namunalarini yig‘ishda foydalanildi. Yig‘ilgan zooplankton namunalari 

Bogaryov kamerasi yordamida laboratoriya sharoitida turlar tarkibi tahlil qilindi.[1,2,3,4,6]  

AlgaeBase ma’lumotlar bazasidan foydalanib, mikroskopik suvo‘tlarning turlar tarkibi 

aniqlandi.  International Plants Names Index- turkum va turlarning ilmiy nomlari xalqaro indekslar 

va The Plant List bo‘yicha hamda taksonlarning mualliflari Brummit R.K., Powell C.E. 

qo‘llanmalaridan foydalanildi.[6,7,8,17,18]  

Tadqiqot natijasi: 2022-2023-yillar davomida tadqiqot obyekti hisoblangan Arablar 

kollektorida tadqiqot ishlari olib borildi. (1-rasm).  

 
1-rasm. Buxoro viloyati Arablar kollektorining xaritasi 

Arablar kollektorining turli nuqtalaridan fitoplankton, zooplankton va suv namunalari 0,5-1,0 

metr chuqurlikdagi qismlardan yig‘ib olindi. Yig‘ilgan fito-zooplankton namunalari laboratoriya 

sharoitida Goryayev kamerasidan, zooplankton namunalari Bogaryov kamerasidan foydalangan 

holda yorug‘lik mikroskopida turlarga ajratildi. Germaniyada ishlab chiqarilgan Aqua-test reaktivlar 

jamlanmasidan foydalangan holda suv namunalarining gidrokimyoviy ko‘rsatkichlari laboratoriya 

sharoitida mavsumiy tahlil qilindi. 2023-yildagi Arablar kollektori suvining minerallar tarkibi 

mavsumiy tahlil natijalari quyidagi 2-rasmda keltirilgan.  

2-rasmda keltirilgan ma’lumotlarga ko‘ra, Arablar kollektori suv tahlil natijasining yoz va kuz 

fasllardagi mineral moddalar miqdori, bahor mavsumidagi ko‘rsatkichlarga nisbatan ko‘proq 

ekanligini ko‘rish mumkin. 

O‘zbekistonning tekislik cho‘l iqlim sharoitida joylashgan Buxoro viloyati yoz hamda kuz 

fasllarda  iqlimining issiq va qurg‘oqchil bo‘lishi, yog‘ingarchilik miqdori nisbatan kamligi bilan 

boshqa viloyatlardan ajralib turadi. Ushbu iqlim sharoitida hududdagi suv havzalari va kollektorlar 

sathidan suvning yuqori darajada bug‘lanishi, kollektorlar, umuman barcha suv havzalari tizimida 

suvning minerallanish ko‘rsatkichi yuqoriligini kuzatish mumkin. 

2- rasm. Buxoro viloyati Arablar kollektori suvining fasllar bo‘yicha asosiy gidrokimyoviy tarkibi (2023-yil) 

Arablar kollektori suv namunasining bahor faslidagi minerallar ko‘rsatkichi, quruq qoldiq -

5760 mg/l ni shunga mos ravishda sulfatlar- 1986 mg/l, xloridlar- 2204 mg/l bo‘lgan miqdorlarni 

tashkil qildi.  

Shuningdek, suvda erigan kislorod 6,5-6,8 mg/l gacha, kislorodning biokimyoviy sarflanishi 

25,0-26,0 mg/l ni, pH 7,5-7,6 gacha o‘zgarishi aniqlandi. 

Shu bilan bir qatorda, bahor faslidagi suv tahlil ko‘rsatkichlari asosida biogen moddalardan: 

azot ammoniy 1,7-1,8 mg/l gacha, nitritlar  0,15-0,16 mg/l gacha, nitratlar 7,2- 7,4 mg/l gacha 

o‘zgarishi tahlil qilindi. Arablar kollektori suvlarining minerallanish darajasi, suvning qattiqligi 

yuqori bo‘lishi suv tarkibidagi xloridlar va sulfatlar miqdori bilan bog‘liqligi izlanishlar davomida 

aniqlandi. 

Arablar kollektori suvi tarkibidagi mineral moddalar tuban suvo‘tlari va zooplankton 

organizmlar o‘sib rivojlanishi uchun muhim hisoblanadi. Kollektor suvlarida fitoplanktonlar hamda 

zooplanktonlarning jadal ko‘payishi, mazkur suvliklarda  karpsimon baliqlardan Hyphophalmichys 

molitrix va cuprinius carpiyo larni yetishtirish imkonini beradi.  

Arablar kollektori suvlarida tarqalgan mikroskopik tuban suvo‘tlari tasonomik tahlil qilinganda  

fitoplanktonlarning 70 ga yaqin tur va tur xillari  borligi va ulardan diatom suvo‘tlari 30 ga yaqin, 

yashil suvo‘tlari 20 yaqin, ko‘k- yashil suvo‘tlari 15 ta, evglena suvo‘tlari 4 ta tur uchrashi ma’lum 

bo‘ldi (3-rasm). 

Arablar kollektori suvlarida fitoplanktonlarning  qish mavsumida 17 ta turi, bahor mavsumida 

58 turi, yoz mavsumida 64 turi va kuzda 53 turi va tur xillari tarqalganligi kuzatildi. Ulardan turlar 

soni va barcha mavsumda uchrash ko‘rsatkichi yuqoriligi bilan Bacillariophyta, Cyanophyta va  

Chlorophyta bo‘limlari dominantlik qilgan bo‘lsa,  Euglenophyta bo‘limi vakillari nisbatan turlar soni 

kamligi mavsum davomidagi tahlillarda aniqlandi.  

BAHOR YOZ KUZ QISH

pH 7,6 8,1 7,8 7,8

Suvda erigan kislorod 6,5 6,3 6,4 6,4

KBS5 25 29 26 20

Quruq qoldiq 5760 6140 5960 5953

Xloridlar 2204 2595 2482 2427

Sulfatlar 1986 2164 2087 2069

Azot ammoniy 1,8 2,8 1,9 1,8

Nitrirlar 0,16 0,2 0,18 0,18

Nitratlar 7,4 8,2 7,6 7,5

Fosfatlar 0,032 0,036 0,034 0,034

3-rasm. Arablar kollektoridagi suvo‘tlarining mavsumiy o‘zgarishi (2022-yil) 

2023-yilda Arablar kollektori zooplanktonlarning turlar tarkibi fasllar bo‘yicha tahlil qilindi. 

Arablar kollektorida yilning turli mavsumidagi turlar soni  3-jadvalda keltirilgan. Zooplankton 

organizmlarning qish faslidagi sistematik birliklarini tahlil qiladigan bo‘lsak ularning miqdori 

unchalik katta emasligini (19 tur) ko‘rish mumkin.  
3-jadval 

Arablar kollektori zooplankton organizmlarining mavsumiy tarqalishi (2023-yil) 

T/r Turlar 

Jami 

turlar 

soni 

2023 yil mavsumiy 

Qish Bahor Yoz Kuz 

1 Rototoriya 29 9 18 27 24 

2 Cladocera 15 6 11 15 13 

3 Copepoda 13 4 7 12 11 

 Jami 57 19 36 54 48 

Qish mavsumida zooplankton organizmlardan Shoxdormo‘ylovlilar (Cladocera) va 

Og‘izaylangichlilar (Rototoriya) turlar soni ko‘p bo‘lsada, 1 m3 suv tarkibida miqdor jihatdan kamligi 

aniqlandi.   

Ularning o‘rtacha miqdori 6,0-7,0 ming dona/m3 ni tashkil etishi izlanishlar tomonidan 

aniqlandi. Bahor mavsumining mart oyi oxirgi dekadasi va aprel oyi boshlaridan boshlab 

Og‘izaylangichlilarning (Rototoriya) faollik bilan rivojlanishi kuzatildi.  Shoxdormo‘ylovlilarning 

(Cladocera)  ushbu davrdagi turlar soni 13 ming dona/m3 ni tashkil qildi. Dekabr oyida 

Kurakoyoqlilar (Copepoda) turlari son kam lekin miqdor  jihatdan 11,0 ming dona/m3 tashkil etdi. 

Mazkur turlar aprel oyidan boshlab shiddat bilan rivojlandi va  miqdor jihatdan turlar soni 27,0 ming 

dona/m3 dan oshganligi aniqlandi.  

Arablar kollektori suvlari tarkibida karpsimon baliqlar Cyprinus carpio (Linnaeus, 1758), 

Carassius auratus gibelio (Bloch,1783), Hypophthalmichthys nobilis (Richardson, 1845) sevib 

istemol qiladigan Shoxdormo‘ylovli qisqichbaqasimonlardan Daphnia magna, Daphnia pulex, 

Simocephalus vetulus, Chydorus sphaericus, Daphnia galeata  kabilarning uchrashi ushbu 

suvliklarda plankton bilan oziqlanadigan baliqlar yetishtirish imkonini beradi va kollektor-zovurlarni 

karpsimon baliqlar hisobidan mahsuldorligini qo‘shimcha oshirish imkonini beradi. 

Xulosa: Arablar kollektori Buxoro viloyati Jondor tumanida joylashgan bo‘lib, suvining 

umumiy mineral tuzlar miqdori o‘rtacha 2023-yilda 5953,25 mg/l ni tashkil qildi. Mazkur kollektorda 

hammasi bo‘lib mikroskopik tuban suvo‘tlarning 70 ga yaqin tur va tur xillari  borligi va ulardan 

Euglenophyta (evglena suvo‘tlari) 4 ta, Cyanophyta (ko‘k- yashil suvo‘tlari) 15 ta, Chlorophyta 

(yashil suvo‘tlari) 17 ta,  Bacillariophyta (diatom suvo‘tlari) 29 ta tarqalganligi ma’lum bo‘ldi. Ular 

orasidan fiziologik faol moddalarga boy bo‘lgan Chlorophyta bo‘limi vakillari Chlorella vulgaris, 

Chlorella pyrenoidosa, Сhlorella ellipsoidea, Scenedesmus quadricauda va Scenedesmus obliquus 

kabilarnig kollektor suvida uchrashi,  kollektor-zovurlar suvining minerallanish darajasini 

pasaytirishida hamda ularni biotexnologik usullar yordamida qo‘shimcha ravishda ko‘paytirib tabiiy 

ozuqa zahirasini yanada boyitish mumkinligini ko‘rsatdi.  Shu bilan bir qatorda, yashil suvo‘tlari 

biomassasi bilan o‘simlikxo‘r Hypophthalmichthys molitrix (Valenciennes 1844) baliqlarini 

yetishtirish hisobiga baliq mahsuldorligini yanada oshirish mumkinligini ko‘rsatadi. Bundan tashqari, 

fitoplanktonlardan istiqbolli turlarini oziqa sifatida qo‘llagan holda zooplankton organizmlarni 

ko‘paytirilib, kollektorlarda zooplanktonxo‘r Cyprinus carpio (Linnaeus, 1758), 

Hypophthalmichthys nobilis (Richardson, 1845) baliqlarini qo‘shimcha  yetishtirish imkoniyatini 

beradi.  

“BUXOROBALIQ” MCHJ BALIQCHILIK HOVUZLARINING ALGOFLORASI 

Annotatsiya. Buxorobaliq MCHJ baliqchilik hovuzlarining mikroskopik suvo‘tlari sistematik 

tahlil qilingan. Mikroskopik suvo‘tlarning 5 bo‘lim, 9 sinf 23 tartib, 42 oila 67 turkumga mansub 111 

tur va tur xillari borligi tahlil qilingan. Ular orasidan  Chlorophyta bo‘limi turlari orasidan tarkibida 

fiziologik faol moddalar ko‘p saqlagan Chlorella vulgaris va Scenedesmus quadricauda turlarini 

monokulturada laboratoriya va dala sharoitida ko‘paytirib, suvni organo-mineral moddalardan 

tozalashi hamda suvda erigan kislorod miqdorini oshirish imkoniyati tajribalar asosida isbotlangan. 

Shuningdek, Chlorella vulgaris va Scenedesmus quadricauda turlari biomassadan o‘txo‘r baliqlarga 

https://buxdu.uz

https://multidisciplinary.chronos-journal.ru/volume-6-issue-5-55/
https://doi.org/10.4236/ajps.2021.122016
https://doi.org/10.1051/e3sconf/202342009012


XORAZM MA’MUN AKADEMIYASI AXBOROTNOMASI –5-1/2024                        391 

 
OʻZBEKISTON RESPUBLIKASI FANLAR AKADEMIYASI 

MINTAQAVIY BOʻLIMI 
XORAZM MAʼMUN AKADEMIYASI 

 
 
 
 
 
 

XORAZM MAʼMUN AKADEMIYASI  

AXBOROTNOMASI 

 
№5/1 (114) 

2024 y., may 
 
 
 

Oʻzbekcha matn muharriri:    Roʻzmetov Dilshod 
Ruscha matn muharriri:     Hasanov Shodlik 
Inglizcha matn muharriri:    Xamrayev Nurbek, Lamers Jon 
Musahhih:      Oʻrozboyev Abdulla 
Texnik muharrir:      Shomurodov Jurʼat 

 
“Xorazm Maʼmun akademiyasi axborotnomasi” Oʻzbekiston Matbuot va axborot agentligi Xorazm 

viloyat boshqarmasida roʻyxatdan oʻtgan. Guvoxnoma № 13-023 
 
 

Terishga berildi: 06.05.2024  
Bosishga ruxsat etildi: 15.05.2024.  

Qogʻoz bichimi: 60x84 1/8. Adadi 70.  
Hajmi 25.0 b.t. Buyurtma: № 5-T 

 
 

Xorazm Maʼmun akademiyasi noshirlik boʻlimi 
220900, Xiva, Markaz-1 

Tel/faks: (0 362) 226-20-28 
E-mail: mamun-axborotnoma@academy.uz 

xma_axborotnomasi@mail.ru  

(+998) 97-458-28-18 

https://buxdu.uz

mailto:mamun-axborotnoma@academy.uz
mailto:xma_axborotnomasi@mail.ru

